КОМИ РЕСПУБЛИКАСА ЮРАЛЫСЬЛӦН ИНДӦД
  
Коми Республикаса Юралысь бердын йӧзӧс юӧртан средствояс петкӧдлысьясӧс аккредитуйтӧм йылысь
Шуа:

1. Вынсьӧдны Коми Республикаса Юралысь бердын йӧзӧс юӧртан средствояс петкӧдлысьясӧс аккредитуйтӧм йылысь положение содтӧд серти.

2. Лыддьыны вынтӧмӧн:

а) «Йӧзӧс юӧртан средствояс петкӧдлысьясӧс аккредитуйтӧм йылысь» Коми Республикаса Юралысьлӧн 2006 во ӧшым тӧлысь 19 лунся 143 №-а Индӧд;

б) «Йӧзӧс юӧртан средствояс петкӧдлысьясӧс аккредитуйтӧм йылысь» Коми Республикаса Юралысьлӧн 2006 во ӧшым тӧлысь 19 лунся 143 №-а Индӧдӧ вежсьӧм пыртӧм йылысь» Коми Республикаса Юралысьлӧн 2007 во ӧшым тӧлысь 18 лунся 112 №-а Индӧд;

в) «Йӧзӧс юӧртан средствояс петкӧдлысьясӧс аккредитуйтӧм йылысь» Коми Республикаса Юралысьлӧн 2006 во ӧшым тӧлысь 19 лунся 143 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2010 во йирым тӧлысь 29 лунся 151 №-а Индӧд.

3. Тайӧ Индӧдсӧ олӧмӧ пӧртӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрациялы.

4. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь                                                                  В. Гайзер

Сыктывкар

2015 вося тӧвшӧр тӧлысь 20 лун

7 №  

ВЫНСЬӦДӦМА

Коми Республикаса Юралысьлӧн

2015 во тӧвшӧр тӧлысь 20 лунся 7 №-а Индӧдӧн

(содтӧд) 

Коми Республикаса Юралысь бердын йӧзӧс юӧртан средствояс петкӧдлысьясӧс аккредитуйтӧм йылысь
ПОЛОЖЕНИЕ

1. «Йӧзӧс юӧртан средствояс йылысь» Россия Федерацияса Оланпаслӧн 48 статья серти (водзӧ - Россия Федерацияса Оланпас) Коми Республикаса Юралысьлӧн удж йылысь колана кадӧ, ас кӧсйӧм серти, тырвыйӧ да объективнӧя юӧртӧм могысь, а сідзжӧ Россия Федерацияса оланпастэчасӧн урчитӧм пӧрадок серти Коми Республикаса Юралысь бердын журналистъяслысь удж котыртӧм могысь тайӧ Положение ладмӧдӧ Коми Республикаса Юралысь бердын йӧзӧс юӧртан средствояс петкӧдлысьясӧс аккредитуйтан юалӧмъяс.

2. Аккредитуйтӧм збыльмӧдсьӧ Россия Федерацияса йӧзӧс юӧртан печатнӧй средствояс серти, Коми Республикаын йӧзӧс юӧртан печатнӧй средствояс серти, карса да районса газетъяс серти, юӧр сетан агентствояс серти, телерадиокомпанияяс серти, телевидение студияяс серти (водзӧ – йӧзӧс юӧртан средствояс).

Аккредитуйттӧм оз дзескӧд журналистлысь Россия Федерацияса Оланпасӧн урчитӧм инӧдъяс. 

3. Аккредитуйтӧны йӧзӧс юӧртан средствояс петкӧдлысьясӧс, но йӧзӧс юӧртан быд средствосянь куим петкӧдлысьысь оз унджыкӧс. Аккредитуйтӧны календарнӧй во вылӧ. Аккредитуйтӧм помасян кадколаст – аккредитуйтчан вося ӧшым тӧлысь 31 лун.

4. Аккредитуйтӧм могысь йӧзӧс юӧртан средствоясса юрнуӧдысьяс мӧдӧдӧны (сетӧны) Коми Республикаса Юралысьлӧн да Коми Республикаса Веськӧдлан котырлӧн Администрацияса Юӧрӧн веськӧдланінӧ (водзӧ - Юӧрӧн веськӧдланін) мунан вося вӧльгым тӧлысь 1 лунӧдз аккредитуйтӧм вылӧ заявка тайӧ Положениеса 5 пунктын индӧм документъяс (юӧръяс) содтӧмӧн.

5. Аккредитуйтӧм вылӧ заявка дорӧ корӧмъяс:

1) йӧзӧс юӧртан средстволӧн официальнӧй бланок вылын веськыда сетӧм либӧ пошта пыр ыстӧм;

2) медыджыд директорлӧн либӧ медшӧр редакторлӧн кырымпас;

3) йӧзӧс юӧртан средстволӧн печатьӧн эскӧдӧм;

4) аккредитуйтӧм вылӧ вӧзйӧм журналистлысь ов, ним, вич индӧм; аккредитуйтан журналистлӧн кӧсйӧм серти – журналистлӧн пошта (электроннӧй) инпас да сылӧн телефон номеръяс пасйӧм;

5) йӧзӧс юӧртан средстволысь тырвыйӧ ним, тираж, тшӧкыдлун, редакциялысь меститчанін, редакциялысь пошта (электроннӧй) инпас, редакциялысь телефон да факс номеръяс индӧм.

6. Заявка дорӧ содтыссьӧны:

1) йӧзӧс юӧртан средство пасйӧм йылысь эскӧданпас копия;

2) лицензия копия (телерадиокомпанияяслы да радиостанцияяслы);

3) быд аккредитуйтан журналистлӧн фотография 3 х 4 см ыджда.

7. Аккредитуйтӧм вылӧ воӧм заявкаяссӧ пасйӧны Коми Республикаса Юралысьлӧн да Коми Республикаса Веськӧдлан котырлӧн Администрацияын налӧн воан лунӧ.

8. Юӧрӧн веськӧдланін тайӧ Положениелӧн 4 пунктын индӧм кадколаст помасян лунсянь 7 уджалан лун чӧжӧн видлалӧ сетӧм заявкаяссӧ Россия Федерацияса Оланпаслӧн 48 статьяӧн да тайӧ Положениеӧн урчитӧм корӧмъяслы налӧн лӧсялӧм вылӧ, дасьтӧ йӧзӧс юӧртан средствоясса аккредитуйтан петкӧдлысьяслысь лыддьӧг да сетӧ вынсьӧдӧм вылӧ Коми Республикаса Юралысьлы.

Коми Республикаса Юралысь аккредитуйтӧ индӧм йӧзӧс юӧртан средствояс петкӧдлысьяс лыддьӧгысь.

9. Юӧрӧн веськӧдланінӧн йӧзӧс юӧртан средство петкӧдлысьӧс тайӧ Положениеса 8 пунктын индӧм лыддьӧгӧ пыртӧмын ӧткажитан помкаясӧн лоӧны:

1) йӧзӧс юӧртан средствоӧн торъя удж збыльмӧдӧм (реклама, справка сетан, эротическӧй) да (либӧ) изданиеясӧн войтыркостса, конфессиякостса паныд сувтӧм да ксенофобия ӧзтан материал паськӧдӧм;

2) аккредитуйтӧм вылӧ сетӧм документъяслӧн (юӧръяслӧн) Россия Федерацияса Оланпасӧн, тайӧ Положениеӧн урчитӧм корӧмъяслы лӧсявтӧмлун.

10. Юӧрӧн веськӧдланін йӧзӧс юӧртан средство петкӧдлысьӧс тайӧ Положениеса 8 пунктын индӧм лыддьӧгӧ пыртны ӧткажитӧм дырйи, йӧзӧс юӧртан средстволы тайӧ Положениеса 8 пунктын индӧм кадколастӧ юӧртӧ примитӧм помшуӧм йылысь заявкаын индӧм пошта инпас серти либӧ электроннӧй инпас серти гижӧда юӧр ыстӧмӧн(ӧткажитан помкаяс индӧмӧн), мый оформитсьӧ Юӧрӧн веськӧдланінлӧн бланок вылын.

11. Йӧзӧс юӧртан средствоса аккредитуйтӧм петкӧдлысьлы журналистлысь эскӧданпас либӧ мортӧс эскӧдысь документ петкӧдлӧм дырйи сетӧны аккредитуйтан эскӧданпас, мый сетӧ инӧд лоны заседаниеяс, совещаниеяс да мукӧд мероприятие вылын, кӧні участвуйтӧ Коми Республикаса Юралысь.
 Йӧзӧс юӧртан средствоса аккредитуйтӧм петкӧдлысь заседаниеяс, совещаниеяс да мукӧд мероприятие вылын, кӧні участвуйтӧ Коми Республикаса Юралысь, вермӧ лоны сӧмын аккредитуйтан эскӧданпас подув вылын.

12. Календарнӧй во чӧжӧн Юӧрӧн веськӧдланінӧ содтӧд позьӧ сетны заявкаяс йӧзӧс юӧртан средствояс петкӧдлысьясӧс аккредитуйтӧм вылӧ аккредитуйтӧм журналистлӧн уджысь петӧм, отпуск, командировка, висьӧм понда да выльысь пасйӧм йӧзӧс юӧртан средствояссянь. Аккредитуйтӧм вылӧ содтӧд заявкаяс видлавсьӧны тайӧ Положениелӧн корӧмъяс серти. 

13. Журналистлӧн уджысь петӧм дырйи, йӧзӧс юӧртан средствоса юрнуӧдысьлӧн помшуӧм подув вылын сылысь аккредитуйтӧм бӧр босьтӧм дырйи, а сідзжӧ йӧзӧс юӧртан средстволысь удж дугӧдӧм (дугӧдлӧм) дырйи йӧзӧс юӧртан средствоса редакциялы быть колӧ лӧсялана помшуӧм примитан лунсянь 5 уджалан лун чӧжӧн гижӧмӧн юӧртны та йылысь Юӧрӧн веськӧдланінӧ да бӧр сетны Юӧрӧн веськӧдланінлы аккредитуйтан эскӧданпасъяссӧ.

